
কমলারাণীর গান
২১৭




বাপের বাড়ীর সুয়া দাসী কইয়া বুঝাই তোরে।

আমার না বুকের ধন সইপ্যা যাই তোমারে॥৪

বাপের বাড়ীর শ্যাম শুক পাখী তোমারে যে বলি।

পুত্ত্রু রে শিখাইও আমায় ঐ না মা মা বুলি[১]॥৬

ক্ষিদা পাইলে কান্ব[২] বাছা মাও মাও বলিয়া।

পরবোধ[৩] করিও বাছায় মিঠা বুলি কইয়া॥৮

শুন শুন ধাই ঝিগো কই যে সকলে।

আমার না বুকের ধন সইপ্যা যাই তোমরারে[৪]॥১০

পইরা রইল রাজ্যপাট এ সবে নাই খেদ।

এই পুত্ত্র রাখ্যা যাই পরাণ অইল ভেদ[৫]॥১২



কান্দিয়া কাটিয়া মায় কোন কাম করিল।

অঞ্চলের নিধি দেখ সুয়ার কুলে[৬] দিল॥১৪

দাসদাসী শুনে দেখ কাইন্দা জারে জারে[৭]।

কি জানি ঘটাইল দৈবে বুঝন সাধ্য কারে॥১৬

পরে ত কমলারাণী কোন কাম করিল।

ভরা সোণার কলসী কাঙ্কে[৮] তুল্যা নিল॥১৮

ধান্য দূর্ব্বা লইলা রাণী গিষ্ঠাতে[৯] বান্ধিয়া।

পুষ্কুণীর পারে রাণী দাখিল হইলা গিয়া॥২০

চারি পার ভইরা লোক করিয়াছে মেলা।

ভোর বিয়াণে পাটেশ্বরী পুষ্কুণ্ণীতে গেলা॥২২







	↑ ঐ না মা মা বুলি=সেই মা মা বুলি তাকে শিখাইও, ‘না’ শব্দ নিরর্থক।

	↑ কান্ব=কান্দিবে।

	↑ পরবোধ=প্রবোধ।

	↑ তোমরারে=তোমাদেরে।

	↑ পরাণে—ভেদ=প্রাণ যেন দ্বিধা বিভক্ত হইল।

	↑ কুলে=কোলে।

	↑ জারে জারে=কাঁদিয়া বিহ্বল হইল।

	↑ কাঙ্কে=কক্ষে।

	↑ গিষ্ঠাতে=গিঠে, আঁচলের কোণে।

		 এই পাতা শেষ সম্পাদিত হয়েছে ১৮:১৭টার সময়, ১৪ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

